
доктори, профессор, Ўзбекистон миллий 
университети; 

Содиқова Шоҳида Мархабоевна – социология 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

Kirish. Zamonaviy pedagogikada o‘qitish tamoyillari o‘qituvchi faoliyati va o‘quvchining 

bilish faoliyati xususiyatini belgilab beradigan asosiy talablar hamda yo‘naltiruvchi qoidalar 

sifatida tushuniladi. Amaliy pedagogik faoliyatda o‘qitish tamoyilariga asoslanadi, ular o‘qitish 

amaliyotini rejalashtirish, tashkil etish va tahlil qilish uchun yo‘riq bo‘lib xizmat qiladi. Milliy 

kurashda o‘quv-mashg‘ulot jarayoni jismoniy tarbiyaning asosiy tamoyillari: tarbiyaviy 

xususiyati, har tomonlama rivojlantirish, sog‘lomlashtirish va amaliy ahamiyatiga muvofiq 

holda olib boriladi. 

Adabiyotlar tahlili va metodologiya. Qadimdan O‘zbekistonda kurash va belbog‘li 

kurash turlariga qiziqish yuqori bo‘lgan. To‘ylarda, sayillarda va har hil bayramlarda mazkur 

kurash turlarisiz tadbirlar o‘tmagan. Mustaqillik yillarida ananalar qayta tiklanib, hozirgi kunga 

kelib har bir viloyatda milliy kurash turi ham yaxshi rivojlangan. Milliy kurash turlaridan 

tashqari yunon-rum kurashi, erkin kurash, dzyudo kurashi va sambo kurashi yurtimizda keng 

tarqalgan va rivojlangan. Butun jahon nigohiga tushib, dovrug’ va shuhrat qozonayotgan, 

millionlarni o’ziga mahliyo etgan kurash ham jahonning yuksak ma’naviy qadriyatlaridan biri 

sifatida o'zining chuqur tarixiy ildizlariga egadir. [1] 

Tarixshunos, qadimshunos, va faylasuf olimlarning olib borgan tadqiqotlari, izlanishlari 

va arxeologik ilmiy qidiruvlari, kuzatishlari natijasida topilgan ashyoviy dalillar 

kurashimizning 2-3 ming yildan ziyodroq tarixga ega akanligini isbotlaydi.Surxon, Zarafshon 

vohalari hamda Farg'ona vodiysining bir qator qadimgi aholi manzilgohlarida aniqlangan 

noyob topi]malar, asoriatiqlari, qoyalarga bitiigan tasviriy san'at namunalari ham bunga to'liq 

shohidlik beradi. 

Muhokama. Milliy kurashning jismoniy tarbiya va sport tizimidagi funksiyalari deganda  

unga xos bo‘lgan insonga ta’sir o‘tkazish va insoniy munosabatlarning obektiv xususiyatlari, 

shuningdek shaxs va jamiyatning ma’lum talablarini qanoatlantirish va rivojlantirish  

tushuniladi. Kurash sportining funksiyalarini, shartli ravishda, ixtisoslik va umumiy 

funksiyalarga bo‘lish mumkin.  Ixtisoslik funksiyalariga musobaqaviy – etalonli va evristik – 

yutuqlilik funksiyalari kiradi.  Umumiy funksiyalarga, hozirgi paytda, ijtimoiy-jamiyat 

ahamiyatiga ega bo‘lgan shaxsiy - yo‘naltirilgan tarbiya, ta’lim va rivojlantirish funksiyalari; 

sog‘lomlashtirish - rekreativ funksiyalar; emotsional - tomoshabinlik funksiyasi; ijtimoiy 

integratsiyalash va shaxsni ijtimoiylashtirish funksiyasi; kommunikativlik funksiyasi va 

iqtisodiy singari funksiyalar kiritiladi. [2] 

Kurashning musobaqa–etalonlilik funksiyasi.  Sport ixtisosligining bazasini, asosan, 

musobaqa  faoliyati tashkil etadi.  Mazkur faoliyatning mohiyati bellashuv jarayonida maksimal 

namoyon bo‘ladigan va unifikatsiyalashtirilgan holda taqqoslanadigan hamda g‘alabaga yoki 

yuksak tasnif, shaxsiy sport natijalariga yoki musobaqada ma’lum o‘rinni egallashga 

yo‘naltirilgan inson imkoniyatlarini obektiv baholashdan iborat. Sportda qayd etiladigan 

rekordlar va yutuqlar, tasnif va snif normalarni bajarish jamiyat tomonidan qizg‘in qo‘llab-

quvvatlanadi hamda individual va inson imkoniyatlarining o‘ziga xos ko‘rsatkichi bo‘lib xizmat 

qiladi. 

Kurashning evristik – yutuqlilik funksiyasi.  Sport uchun insonni o‘z imkoniyatlarini 

bilish bilan bog‘liq bo‘lgan ijodiy izlanuvchan faoliyati xarakterli.  Shu bilan bir qatorda inson 

doimo o‘z imkoniyatlarini maksimal amalga oshirishning va ularni ko‘paytirishning samarador 

usullarini izlab boradi.  Mazkur funksiya yuksak yutuqlar sportida eng batafsil va to‘liq 

ifodalangan, chunki ularga erishish yo‘lida tayyorgarlik tizimini doimo takomillashtirib borish, 

yangi trenirovka vositalarini va usullarini, eng murakkab texnika elementlarining va bellashuv 

olib borishda taktik yechimlarning yangi namunalarini izlab topish kerak. (L. P. Matveyev, 

1991).  [3] 

Musobaqalarda o‘z imkoniyatlarini to‘liq safarbar qilish qobiliyatlarini takomillashtirish 

va har doim mahoratning yangidan – yangi darajalariga ko‘tarilish uchun ko‘p yillik 

tayyorgarlikning turli bosqichlarida ulardan eng samaorali  foydalanish kerak.   Shunday qilib, 

ulkan ijodiy laboratoriya singari sport insonni o‘z imkoniyatlari cho‘qqilariga yetaklaydi.  

 Ijtimoiy – jamoatchilik funksiyalariga, eng avvalo, shaxsan -  yo‘naltirilgan tarbiya, ta’lim 

va rivojlanish funksiyalari kiritiladi.  Sport faqatgina jismoniy va sport tomonidan 

takomillashishga, balki axloqiy, estetik, intellektual va mehnat tarbiyasi uchun ham katta 

imkoniyatlar yaratadi.   

Kurashning sog‘lomlashtirish–rekreativlik funksiyasi inson organizmining holatiga va 

funksional imkoniyatlariga sportni ijobiy ta’sirida namoyon bo‘ladi.  Bu, ayniqsa, bolalar va 

o‘smirlar sportida yaqqol ifodalanadi.  Ularning rivojlanayotgan va shakllanayotgan organizmi 

uchun sport mashg‘ulotlarining samarali ta’siri bebahodir.  Aynan mazkur yoshda salomatlik 

fundamentiga asos qo‘yiladi, muntazam jismoniy mashqlar mashg‘ulotlari malaka va 

ko‘nikmalari singdiriladi, shaxsiy va jamoatchilik gigiyenasi tartiblari shakllantiriladi.  Bir 

vaqtning o‘zida sport ijobiy his – tuyg‘ular manbai ham hisoblanadi, u bolalarning ruhiy holatini 

sayqallaydi, aqliy charchoqni bartaraf etish va «muskul quvonchi»ni anglash imkonini beradi.  

Ayniqsa, bolalardagi salbiy gipodinamiya hodisalarini bartaraf etish ishida uning roli juda ham 

ulkan. 

Kurashning hissiyotli – tomoshalilik funksiyasi sport insonning jismoniy va ruhiy 

sifatlari hamnafasligida namoyon bo‘ladigan estetik xossalarni olib kelishida va san’at bilan 

chegaradosh ekanligida ochiladi.  Shu nuqtai nazardan, ayniqsa, sport va badiiy gimnastika, 

figurali uchish, suvga sakrash va shu singari murakkab koordinatsiyali sport turlari jozibalidir.  

Inson gavdasining go‘zalligi, texnik murakkab va takomillashgan harakatlar, bayramona 

kayfiyat – bularning hammasi sportning haqiqiy ishqibozlarini o‘ziga jalb etadi.  Sportning 

tomosha sifatida mashhurligi uning emotsionalligi va ko‘pgina insonlarning shaxsiy va 

jamoaviy manfaatlariga taalluqli bo‘lgan qabul qilish ta’bining nozikligi, shuningdek deyarli har 

bir insonga tushunarli bo‘lgan «sport tili»ning universalligi bilan xarakterlanadi. 

Deyarli hamma uchun sport, emotsional, his – hayajonlarga to‘la tomosha sifatida 

qiziqarlidir.  Kommunikatsiyaning zamonaviy texnik vositalari, ayniqsa televizor sport 

tomoshabinlari safi har qachongidan ham kengayishiga xizmat qilmoqda va bu insoniyatning 

emotsional dunyosiga sportning ta’sirini kuchaytirdi.  

Ishqibozlarsiz sport biron – bir umumahamiyatli ijtimoiy hodisa bo‘lmay qolar edi.  

Sport arenalarida bellashib turgan sportchilar bilan birga jfrayonni boshdan o‘tkazib 

ishqibozlar o‘zlarini ularning birontasi bilan tenglashtirib ko‘radi va o‘zlarini sport 

bellashuvlarida, xarakterlar kurashida ishtirok etib turgandek sezadilar.  Shuningdek, sport 

mojarolarini emotsional – obrazli darajada yechishning ishtirokchisiga aylanib, taqlid qilish 

uchun yorqin misollar va o‘z hayotiy pozitsiyalarida aniqlanishlari uchun sabablar topadilar. 

[4] 

Kurashning ijtimoiy integratsiya va shaxsni ijtimoiylashtirish funksiyasi.  Sport 

insonlarni ijtimoiy hayotga jalb qilishning, unga o‘rganishning va shug‘ullanuvchilarda ijtimoiy 

munosabatlar tajribasini shakllantirishning eng kuchli omillaridan biri hisoblanadi.  Shaxsni 

ijtimoiylashtirish jarayonida uning muhim roli ana shunga asoslangan. 

Ixtisoslashgan sport munosabatlari u yoki bu holatda sport doirasidan tashqariga 

chiqadigan ijtimoiy munosabatlar tizimiga jalb etiladi.  Bunday munosabatlar to‘plami sportni 

shaxsga ta’siri, uning sport sohasida ham, ancha kengroq masshtabda ham, ijtimoiy tajribasini 

o‘rganish asosini tashkil etadi. 

Ommaviy ijtimoiy oqim sifatida sport harakati hamda ijtimoiy integratsiya, ya’ni 

odamlarni o‘zaro bir – birlariga yaqinlashtirish va ularni qiziqishlarining va faoliyatlarining 

umumiyligi asosida o‘z ixtiyorlariga ko‘ra guruhlarga, tashkilotlarga, uyushmalarga, klublarga 

birlashtirish omillaridan biri sifatida ancha katta ahamiyatga ega bo‘ldi.  Sportning mashhurligi 

– bu xalqning, millatning, davlatning manfaatlari bilan bog‘liq sport yutuqlarining tabiiy 

bahosidir va u ommaviy ongga ta’sirning eng qulay vositasi bo‘lib qoladi.  Hozirgi kunda 

jahonda bu vositadan tijorat maqsadlarida ham foydalanilmoqda.. 

Kurashning kommunikativlik funksiyasi.  Insoniyat rivojlanishining hozirgi davrida 

jamiyatni insonparvarlashtirish sportni xalqaro aloqalarni kengaytirish, xalqlarni o‘zaro yaxshi 

tushunish va madaniy hamkorlik, yer yuzida tinchlikni mustahkamlash omili bo‘lishini taqozo 

etmoqda. 

Xalqaro sport aloqalari, bizning davrimizda, global o‘lchamlargacha o‘sganligiga 

hayratlanmasa ham bo‘ladi.  «Sport hamma uchun» va Olimpiada harakati singari sport 

harakati ko‘rinishlari zamonamizning eng keng xalqaro oqimlaridan bo‘lib qoldi.    

Kurashning iqtisodiy funksiyasi.  Sport juda katta iqtisodiy ahamiyatga ega.  Bu sportga 

sarflangan mablag‘lar, eng avvalo, aholini salomatligi darajasini o‘sishida, umumiy ishlash 

qobiliyatini ortishida, insonning umrini uzayishida yuz karra o‘zini oqlashida ifodalanadi.  Sport 

to‘g‘risidagi fanni, sportni moddiy – texnika bazasini rivojlanishi, kadrlar tayyorlash – bularning 

hammasi bolalar va o‘smirlar sportini, ommaviy sportni va yuksak yutuqlar sportini 

rivojlanishiga xizmat qiladi.Sport tomoshalaridan va sport inshootlaridan foydalanish orqali 

olinadigan moliyaviy vositalar ham iqtisodiy ahamiyatga ega.  Biroq, bu sportni rivojlantirish 

uchun davlat va jamoat tashkilotlari sarflaydigan mablag‘ning juda ham ozgina qismini tashkil 

etadi, xolos.  Shu nuqtai nazardan sportning roli beqiyos. 

Milliy kurashdagi sport mashg‘uloti vositalari bu – tabiatning tabiiy kuchlari, gigiyenik 

omillar, maxsus bilimlar va turli xildagi jismoniy mashqlar bo‘lib, ular to‘rtta guruhga bo‘lingan: 

umumiy tayyorgarlik, yordamchi, maxsus tayyorgarlik va musobaqa. [5] 

Umumiy tayyorgarlik mashqlariga sportchi organizmini har tomonlama funksional 

rivojlantirishga xizmat qiluvchi mashqlar kiradi. Ular tanlangan sport turi xususiyatlariga mos 

kelishi bilan birga, u bilan ma’lum bir qarama-qarshilikda turishi mumkin. Bunda faqat har 

tomonlama rivojlantirish vazifasi hal etiladi, xolos. 

Milliy kurashda sport gimnastikasidagi mashqlar (buyum bilan va buyumsiz, sherik 

bilan va sheriksiz, bir joyda va harakatda bajariladigan qo‘l, oyoqlarning turli harakatlari), 

yordamchi sport turlaridagi mashqlar (og‘ir atletika va yengil atletika, sport o‘yinlari, suzish, 

akrobatika va boshqalar).  

Yordamchi mashqlar u yoki bu sport faoliyatida kelgusida takomillashish uchun 

poydevor yaratuvchi maxsus harakatlarni o‘z ichiga oladi, mashqlarning bu guruhiga 

trenajerlar, maxsus moslamalarda, ya’ni gilam tashqarisida ishlash paytida kurashchining 

tezkor-kuch qobiliyatlarini oshirishga yordam beradigan vositalar kiradi. Shuningdek boshqa 

sport turlaridan olingan va kurashchining aerob hamda anaerob imkoniyatlarini oshirishga 

qaratilgan vositalar (kross yugurish, va boshqalar) kiradi.  

Maxsus tayyorgarlik mashqlari yuqori malakali sportchilar mashg‘uloti tizimida 

markaziy o‘rinni egallaydi va musobaqa faoliyati elementlarini o‘z ichiga oladigan vositalar 

doirasini, shuningdek shakli, tuzilmasi va organizm funksional tizimi faoliyatini namoyon qilish 

xususiyati hamda sifatiga ko‘ra ularga yaqinlashtirilgan harakatlarni qamrab oladi.  

Natija. Musobaqa mashqlari mavjud musobaqa qoidalariga muvofiq sport ixtisosligi 

vositasi hisoblangan harakatlar majmuasini bajarishni nazarda tutadi. Milliy kurashda ularga 

nazorat va musobaqa bellashuvlari kiradi. Nazorat bellashuvi musobaqa sharoitlariga 

yaqinlashtirilgan sharoitlarda raqiblarning o‘zaro to‘liq qarshilik ko‘rsatishi bilan o‘tkaziladi. 

Uning maqsadi – kurashchining mashqlanganlik darajasi, uning musobaqalarda ishtirok etishga 

bo‘lgan tayyorgarligini belgilash, kurashchining u yoki bu texnik-taktik harakatlarni egallab 

olganlik darajasini aniqlashdir. Nazorat bellashuvi musobaqa qoidalariga mos bo‘lgan formula 

bo‘yicha o‘tkaziladi, uni to‘xtatish va qandaydir tushuntirishlar bilan birga olib borish mumkin 

emas. Xatolar bellashuv tugagandan so‘ng tahlil qilinadi. Musobaqa bellashuvi musobaqa 

qoidalariga muvofiq holda o‘tkaziladi. Uning maqsadi – o‘z vazn toifasida eng kuchli 

kurashchini aniqlashdir. Musobaqa bellashuvida kurashchi tayyorgarligining hamma 

tomonlarini keyingi takomillashtirilishi amalga oshiriladi. Bu bellashuvlar o‘zining ruhiy 

shiddatiga ko‘ra kurashchi musobaqalarda o‘tkazadigan bellashuvlarga yaqinlashtirilishi 

mumkin. [6] 

Xulosa. Milliy kurashning o‘ziga tortuvchi kuchi, jismoniy va taktik kuchlarni namoyon 

bo‘lishiga yuksak talablar qo‘yadi hamda insonning ma’naviy – ruhiy qirralari va sifatlarini 

shaxsan – yo‘naltirilgan tarbiyasi uchun keng imkoniyatlarni vujudga keltiradi.  Kurash 

sportchining tarbiyaviy va yuksak natijalarga qaratilgan eng katta tizimli ishlab chiqilgan 

sportning muhim ahamiyatga ega qismidir.  Shunday qilib, kurashning funksiya va vositalari 

kurashchini oliy maqsad sari odimlashiga turtki bo’ladi desak mubolag’a bo’lmaydi. 

